Аксҳо - Баҳром Фирӯз
	ҒАФЛАТЗАДАГОН
Китоби «ҒАФЛАТЗАДАГОН»  бахшида ба 80-солагии нависандаи шодравон Баҳром Фирӯз, барандаи ҷоизаи адабии устод Садриддин Айнӣ, интишор мегардад.Китоби мазкур воқеоти солҳои сиюм то шастуми қарни гузаштаи навоҳии Самарқанди шӯравӣ – ҳаёти сахту фақри аҳли деҳ, зиндагии бенавоёнаи пурмашаққати деҳқонон, беҳуқуқии рустоиён, муносибати фимобайни табақоти иҷтимоӣ, сӯиистифода аз қудрату мансаб, фуқдони қонуну қавонини шаҳрвандии кишвар ва адами шинохти фард ба унвони инсонро бо назардошти ҳақиқати воқеӣ ва таърихӣ, ки нависанда дар романи “Ғафлатзадагон” таҷассум намудааст, дарбар мегирад.  Китоби мазкур соли 2019 дар нашрияи «Хуросон», дар шаҳри Хуҷанд ба табъ расидааст.
Иборат аз 448 саҳифа.
Китоби савтӣ
	ПЕШ АЗ ШАБИ АРӮСӢ
Китоби «ПЕШ АЗ ШАБИ АРӮСӢ»  бахшида ба 80-солагии нависандаи шодравон Баҳром Фирӯз, барандаи ҷоизаи адабии устод Садриддин Айнӣ, интишор мегардад.
Дар ин маҷмӯа, бо интишори ҳикояи ҳамноми китоб, аз ишқи маъсуми духтари ҷавон ба нависанда – қаҳрамони достон ривоят мешавад, ки он бо зиндагии даврон ва қонуну қавоиди замон ошно мекунад.
Беш аз 35 ҳикоя, ки аз паҳлӯҳои мухталифи рӯзгори мардуми тоҷик – аз арафаи инқилоби шӯравӣ то рӯзҳои шикасти карахтию даврони бозсозӣ дар мисоли саргузашти одамони воқеӣ, ки дар он аз муҳаббату нафрат ва заҳмату талошҳои онон ҳикоят мешавад ва далолати мутанаввеъ будани нигоришоти адиб мебошад, дар китоби дуввум фароҳам омадааст. Китоби мазкур соли 2019 дар нашрияи «Хуросон», дар шаҳри Хуҷанд ба табъ расидааст. Иборат аз 484 саҳифа.
	САҲНАИ ГАРДОН
Маҷмӯаи мақола ва очеркҳо “САҲНАИ ГАРДОН”
Намунаи маҳсули фаъолияти эҷодии наздик ба биступанҷсолаи нигорандагӣ дар чанд риштаи мухталифи адабиёт – тарғибу ташвиқ, тақризу таҳлил, мусоҳибаву мақолот дар мавзўҳои доғи мухталифи рӯз навишташударо фароҳам овардааст, ки ҳама ба фаъолияту рӯзгори талху ширини мо марбутанд. Ба ҳамин истинод намуда Баҳром Фирӯз дар ин китоб шеъру ҳикоёту достонҳоро канор гузошта назари худро ба паҳлӯҳои гуногуни рӯзгору зиндагӣ, фарҳангу адабиёт, омузишу тарбия, рафтору кирдор, иқтисоду иҷтимо ифода карда диққатро ба зисту маишати мардум равон мекунад, то ҷамъият дар дарки маънои зиндагӣ ва маишати инсонӣ чашмро бинотару ақлро гиротар кунад.
“Кадоме аз фозилоне давр гуфта аст, ки инсон табиатан ба зеру нерумандии ҷисмонӣ ҷаҳд менамояд. Аммо ҳеҷ кас накӯкориро машқ намекунад. Ба фикрам, фарзанди инсонро накӯкорӣ бояд омӯхт. Ман дар ҳар як китоби деҳқонии худ ба дилҳо тухми накӯкорӣ мепошам”, – навиштааст муаллиф дар ин китоб. 
Китоби мазкур соли 1993 дар нашриёти "Адиб" ба табъ расидааст. Иборат аз 350 саҳифа.
	ПЕШ АЗ ШАБИ АРӮСӢ
Китоби “ПЕШ АЗ ШАБИ АРӮСӢ” тавассути нашриёти “Адиб” дар соли 1989 бо интишори повести ҳамноми китоб ва ҳикояҳо (беш аз 40!) ба хонандагон пешниҳод шуда аст. Повести ҷадиди адиб аз ишқи маъсуми духтари ҷавон ба нависанда – қаҳрамони достон, ҳикоят мекунад, ки аз зиндагии даврон ва қонуну қавоиди замон ошно мекунад. Муҳаббати ҳақиқии инсонӣ ин қабл аз ҳама дилбастагӣ ва дӯстдории аз ҳад зиёд, фидокорӣ ва қурбонӣ ба исми ишқ, пок аз гуноҳу ҳилаву найранг аст, ки ҳоло ин чун як падидаи азбайн рафта истода мебошад.
Ҳамчунин, маҷмӯи ҳикоёти адиб ва қиссаи “Ситораи думдор”, ки дар ин китоб фароҳам омадааст, аз паҳлӯҳои мухталифи рӯзгори мардуми тоҷик – аз арафаи инқилоб то рӯзҳои шикасти карахтию даврони бозсозӣ дар мисоли саргузашти одамон, муҳаббату нафрат ва заҳмату талошҳои онон нақл мекунад, ки ин нуқта ба гуногунрангии мавзўии навиштаҳои адиб ишорат менамояд.
	АГАР ВАЙ МАРД МЕБУД
Китоби повестҳо “АГАР ВАЙ МАРД МЕБУД...” соли 1987 дар нашриёти “Адиб” мунташир шуд. Ин китоб, ки аз се повести нависанда фароҳам омада аст, масъалаҳои гуногуни ҳаёти мардуми тоҷикро аз ҷиҳатҳои гуногун мавриди тасвир қарор дода аст: шикасти сарват дар муқобили муҳаббату садоқати инсонӣ, кору зиндагии ҳалол дар рӯ ба рӯи фиребу дасисаҷӯиҳои ҳаромкорону қаллобон, ишқу вафодорӣ дар ҳамоҳангии орзуҳои ҷавонӣ. Як хусусияти махсуси қиссаҳои адиб дар он ба зуҳур мерасад, ки бештарини воқеа ва қаҳрамонони асарҳои ӯ заминаи устувори ҳаётӣ доранд. Аз ин сабаб муаллиф дар пешгуфтор навишта аст: “Бунёди ин қисса воқеист ва иштирокчиёни он имрӯз дар қайди ҳаётанд. Ман саргузашти ононро ба тарзе ки мехостам, рангу бор ва равиши тоза додам, чунон ки вассаю болори иморати шикастаро барои бинои нав ба кор мебаранд. Ва ин бинои навбунёд ба он иморати кӯҳнаи воқеӣ ба ҷуз вассаю болор шабоҳате дигар надорад. Муродам аз таъкид ин аст, ки агар касе худро бишносад, маро домангир набошад”.
Китоби мазкур соли 1987 дар шари Душанбе, дар нашрёти "Адиб" ба табъ расидааст. Иборат аз 384 саҳифа.
	ТОРУ ПУД
Повести “ТОРУ ПУД”, ки соли 1985 ба чоп расидааст, аз садоқат ва фидокории зани тоҷик ҳикоят мекунад. Инсони оддӣ, ки аз дигарон ҳеҷ тафовуте надорад, баробари дар зиндагиаш мушкиле ба вуҷуд омадан, чунон хислатҳои ҳайратангез, сифатҳои пинҳоншударо зоҳир мекунад, ки хонандаро ба андеша водор месозад, то муносибати худро ба атрофиён, махсусан ба аъзоёни хонавода боре амиқтар андешида тағйир диҳад.
Китоби “Тору пуд” иборат аз повест ва ҳикояҳои саршор аз масъалаҳои ахлоқиву ҳаётӣ буда, бо равоншиносии амиқ ва санъати болои нигорандагии муаллиф дили хонандаро тасхир мекунад. Дар достони “Тору пуд” масъалаи одамият ва муҳофизати он аз тааррўзи ноодамон хеле тезу тунд мавриди таҳқиқи бадеӣ қарор ёфтааст.
	ТАФТИ ДИЛ
Маҷмуаи шеърҳои “ТАФТИ ДИЛ” соли 1984 тавассути нашриёти “Ирфон” ба дасти хонандагон расид. Дар ин китоб ашъори дар тӯли бист сол сурудаи шоир ба тарзи гулчин фароҳам омадааст. Бештарин абёти дилчаспу дилнишини шоир аз муҳаббат ба Ватан, обу хоки сарзамини диловез, мардуми ҳунарпарвари он мебошад. Даҳсол аз ин муқаддам китоби ашъори ҷаззоби шоир дастраси ҳаводорони шеър гашта буд. Дар тӯли ин даҳсол Баҳром Фирӯз хеле кам шеър гуфт ва бештарин айёми худро сарфи нигориши қиссаву ҳикояҳо намуд ва дар ин миён агар фурсат даст медод, ашъори овони пешинашро дигарбора такмилу таҷдиди назар менамуд. Инак, ӯ боз омад ба сари шеър, ки машқи он ба нависанда заминаи устувори эҷодкорӣ мебахшид.
	МУАЛЛИМИ САХТГИР
Ин китоб бо дастгирии Президенти Ҷумҳурии Тоҷикистон мўҳтарам Эмомалӣ Раҳмон ба табъ расидааст. Мураттиб ва муаллифи сарсухан - Пайванди Гулмурод, муҳаррир М. Хоҷаев.
Маҷмўа аз ҳикояҳое тартиб ёфтааст, ки муаллиф онҳоро дар солҳои гуногуни фаъолияти эҷодиаш таълиф намуда, мўҳтавояшон баёнгари хислатҳои неки инсонӣ ва тарғибгари ахлоқи ҳамидаву накўкорӣ ҳастанд.
Баҳром Фирўз. Муаллими сахтгир. Маҷмўаи ҳикояҳо. ш. Душанбе, нашриёти «Адиб», 2007сол - 128 саҳифа.
	ЯК РӮЗ НЕ, ЯК РӮЗ…
Тавсифи китоби - Як рӯз не, як рӯз…
	ҲАҚИҚАТИ ТАЛХ
«Ҳақиқати талх». Ҳикоя. ТҶБ «Истиқбол». Дар нашрияи «Мега»(Туркиё) чоп шудааст. Иборат аз 20 саҳифа.
	ДАРЁИ МЕҲР
Аз шодравон Баҳром Фирўз (1939-1994)-и шоир, нависанда, публисист, Корманди шоистаи маданияти Тоҷикистон, барандаи Ҷоизаи адабии устод Айнӣ, ки 1-уми ноябри соли равон синни 70-ро пур мекард, шеъру ҳикоя, қиссаву роман, мақолаву нигошта ва хотираи неке монда. Дарёи меҳру муҳаббати ў, ки ба сўйи дўстон ҳамеша ҷорӣ буд, дар маҷмўа қатрае аз меҳрномаи устодону ҳамкорон, дўстону шогирдон гирдоварӣ шуда ва онҳо аз зиндагии пурсаодату эҷоди пурбаракат ва мактаби одамияти адиби накўпиндору накўрафтор ва накўгуфтор ҳикоят мекунанд.
Дарёи меҳр. – Душанбе: «Адиб», 2009. – 136 саҳифа.
 
 
	ХОТИРАИ ЯК МУҲАББАТ
«Хотираи як муҳаббат» ба муносибати 70-солагии муаллиф устоди равоншод Баҳром Фирӯз омодаи чоп гардид. Бо маслиҳати пайвандони нависанда дар ин китоб ҳикояҳоеро фароҳам овардем, ки саргузашту сарнавишти бонувонро бозгӯ мекунанд.
Баҳром Фирӯз. «Хотираи як муҳаббат». Ҳикояҳо. Душанбе, 2009, ТҶБ «Истиқбол», 168 саҳифа.
 
   
  
 
	НИДОИ ИШҚ
Маҷмӯаи «Нидои ишқ», ки ба ифтихори 70-солагии шоир, нависанда, муҳаққиқ, дорандаи ҷоизаи адабии ба номи С. Айнӣ,  Баҳром Фирӯз рӯи чоп омадааст, интихобан аз маҷмӯаҳои ашъори шоир буда, хонандаро ба дунёи рангини зиндагӣ ҳавола месозад.Баҳром Фирӯз. «Нидои ишқ», ш. Душанбе, нашриёти «Нодир», соли 2009. Иборат аз 88 саҳифа.
	СУБҲИ ВАТАН
«Субҳи Ватан». Маҷмӯаи шеърҳо барои кӯдакони синни хурд ва миёнаи мактабӣ. Соли 2012 дар шаҳри Душанбе, дар ТҶБ Истиқбол ба табъ расидааст. Иборат аз 12 саҳифа.
	БОБО
Баҳром Фирӯз. "Бобо". Муассисаи нашриявии «Адабиёти бачагона»-и вазорати фарҳанги ҷумҳурии Тоҷикистон, ш. Душанбе 2019. Иборат аз 16 саҳифа.
	ЧӢ СОН АЪЛОХОН ГАШТАМ
Чӣ сон аълохон гаштам?Дар ин маҷмӯа ҳикояҳои нависандаи ширинбаёни тоҷик Баҳром Фирӯз гирд оварда, асосан ба ҷавонон нигаронида шудаанд. Ҳикояҳо беш аз 40 сол пеш навишта шуда бошанд ҳам, мавзӯъ, дарунмоя ва муҳтавояшон ҳоло ҳам басо зарурӣ буда, дар тарбияи ҷавонон, масъулияти падару модарон дар тарбияи фарзанд аҳамияти хеле баланд доранд. Забони сода, шевою равони адиб ва банду басти ҳикояҳо ҳар хонандаро водор месозад, ки баъди анҷоми қироати ҳар яки он ҷиддан ба андеша фурӯ равад ва барои худ хулосаи дурусту зарурӣ бароварда тавонад.© Нашриёти “Адиб”, Душанбе 2019, 208 саҳ.
	ҒАФЛАТЗАДАГОН
Романи “ҒАФЛАТЗАДАГОН”, соли 1999 дар нашриёти “Адиб” пас аз марги муфоҷои нависанда бо фарогирии қисми аввали романи “Ғафлатзадагон”, интишор шуд. Китоби мазкур воқеоти солҳои сиюм то шастуми қарни гузаштаи навоҳии Самарқанди шўравӣ – ҳаёти сахту фақри аҳли деҳ, зиндагии бенавоёнаи пурмашаққати деҳқонон, беҳуқуқии рустоиён, муносибати фимобайни табақоти иҷтимоӣ, сӯиистифода аз қудрату мансаб, фуқдони қонуну қавонини шаҳрвандии кишвар ва адами шинохти фард ба унвони инсон бо назардошти ҳақиқати воқеӣ ва таърихиро дарбар мегирад. Қаҳрамони асосии роман марде, ки бо нерӯи идроку дӯстиву муҳаббат ба муқобили ноҳақию ноинсофиву ноодилӣ мубориза бурда талошгари ҷойгоҳи лоиқу шоистаи худ дар ҷамъияту зиндагӣ аст, мебошад. Инчунин дар ин китоб хотироти академик Муҳаммадҷон Шакурӣ, шоирону нависандагон – Гулчеҳра Сулаймонова, Абдумалик Баҳорӣ, Кароматуллои Мирзо, Додоҷон Раҷабӣ, Саидалӣ Маъмур, Пайванди Гулмурод, Мирзо Саидзода (Мирзонасриддин) ва Тӯҳфа Расулӣ ва ёддоштҳои бархе аз ҳамкорону дӯстони нависандаи шодравон Баҳром Фирӯз нашр шудаанд.
	РОЗҲОИ МАҲТОБШАБ
“РОЗҲОИ МАҲТОБШАБ” нахустин китоби шеърҳои шоири ҷавон – Баҳром Фирӯз мебошад, ки дар нашриёти “Ирфон” соли 1967 интишор шудааст. Шоир дар ашъори мунташиргардида манзараҳои зебои Тоҷикистон, заҳмати мардуми меҳнатқарин, дўстиву рафоқат ва ишқу муҳаббати покро тараннум намудааст. Сурудаҳои шоир лабрези эҳсоси самимии инсонӣ ва баёнгари нидои қалби поки ошиқӣ мебошанд ва ин боиси зуд ба дилу дидаҳои хонандагон ҷой гирифтани онон гаштааст.
   
	СИЛСИЛА
Шоир Баҳром Фирӯз дар маҷмуаи ашъори “СИЛСИЛА”, ки соли 1973 тавассути нашриёти “Ирфон” чоп шуда буд, ҳамчун силсиладори дирӯзиён ва фардоиён, ҳалқаи пайванди аҷдод ва авлод шеърҳоеро фароҳам кардааст, ки саршори меҳру вафо ва сидқу сафои гўяндаи он мебошанд. Шоир афкори кӯҳна ва нав, дирӯз ва имрӯзро бо назари тозае тафсир мекунад ва аз баландии онҳо ба оянда назар менамояд, то ки оҳанги силсилаҷунбони давраҳоро дарёбад ва ба дӯстон расонад.
 
 
	ПАИ СИТОРА
Нахустин китоби ҳикояҳои нависанда Баҳром Фирӯз “ПАИ СИТОРА” унвон дорад, ки соли 1975 тавассути нашриёти “Маориф” ба чоп расидааст. Дар ин маҷмўа аз пайкори ҳаррӯзаи наврасону ҷавонон, орзую ҳавас, некию бадии кирдори онон сухан меравад. Адиби ҷавон хонандаро ба сайри кӯҳсор мебарад, аз дашти Ёвон то заминҳои навободи Мирзочӯл – кишвари худ, одамони сарбаланд ва меҳнатдӯстро бо хонанда ошно мекунад.
 
 
 
	ГАНҶ АЗ ВАЙРОНА
Повест ва ҳикояҳое, ки дар китоби “ГАНҶ АЗ ВАЙРОНА” дар соли 1978 дар нашриёти “Маориф” чоп шудаанд, саёҳатест ба ҷаҳони бачагӣ ва наврасӣ. Даврони навҷавонӣ барои ҳар инсон як ҳаёти тамомест, таҷрибаи минбаъдаи он ба ӯ имкон медиҳад неку бадро, сафеду сиёҳро дақиқан аз ҳамдигар фарқ кунад. Ин китоб нафақат барои ҷавонон аст, балки дар он масъалаҳои гуногуни ахлоқ, маърифат, одату анъана, муҳофизати муҳит ба муҳокимаи хонанда гузошта шудааст Қаҳрамонони Баҳром Фирӯз наврасони зираку заранг, бовиҷдон ва заҳматкашанд, ки аксар мисли ганҷ аз вайронаҳо берун омадаанд.”
 
  
 
 
	РУХСОРА
Достони “РУХСОРА”, ки соли 1978 аз чоп баромад, дар байни хонандагон маҳбубияти хоссае касб намуд. Муаллиф дар повести худ аз қадамҳои нахустини ҷавонони навкор дар муҳаббат, барору нобарориҳои он, аз муносибати ӯ ба атрофиёнаш ҳикоя мекунад. Қаҳрамони достон аз мардум ва ҳамзамонони хеш зиёда серталаб аст ва баъзан қатъиятро аз якравӣ фарқ намекунад. Адиб бе ҳеҷ талқину ташвиқ воқеаҳоеро тасвир намуда, ба хонанда имкон медиҳад, ки аз руйдодҳо хулосае бардорад. Чунон ки қаҳрамони он Вафодор мегӯяд: “…ин ҳақиқати оддиро ҳар кас бояд ба тарзе, ки худаш метавонад, кашф кунад”.
	ТУ ТАНҲО НЕ
Повести “ТУ ТАНҲО НЕ” соли 1980 аввал дар шумораҳои 5-6-уми маҷаллаи “Садои Шарқ” ва ҳамон сол тариқи нашриёти “Маориф” интишор шуда буд, ки мавзӯъ ва маводу матолиби ин қиссаро хонандагон аз муаллиф интизор набуданд, зеро нависанда аз илми маъданшиносӣ ва кори маъданҷўён иттилоъи кофӣ надошт. Ҷолиб аст, ки воқеоти повест дар миёни гурўҳи маъданҷўён иттифоқ афтода, қаҳрамони ӯ кўҳкану геологҳоянд. Худи нависанда, Баҳром Фирӯз, дар бораи ин асараш чунин назар дошта: “Ин қисса ҳам саргузашти воқеӣ аст. Тирамоҳи соли 1975 ман ҳамроҳи як дастаи маъданҷўён ба кўҳҳои Тавилдара, соҳилҳои рўди Оби Хингов, то наздикиҳои пиряхи Гармо рафта будем. Ба ман муяссар шуд, ҳамкоронам дар асл кию чӣ буданамро надонанд. Агар нависанда буданамро медонистанд, ман хеле чизро аз даст медодам. Ин қисса аз таъсироти ҳамин ҳамкорӣ. Албатта беомодагӣ, илми геологияро наомўхта танҳо аз материали зиндагӣ образҳои каме беш мукаммал ва асари ҷиддӣ офаридан амри муҳол аст”. Нависанда тасвир ва васфи табиат, кӯҳсори тоҷик ва водиҳои он, дарёҳои кӯҳиву манзараҳои онро нафақат барои изҳори эҳсосот ва рӯҳи ватандӯстӣ, балки барои ифодаи андешаҳои худ дар бораи ҳаёт, ақидаҳои фалсафиву ҷаҳонбиниаш дар ин қисса нишон дода аст. Достони “Ту танҳо не” бо баррасии масъалаҳо муҳими ахлоқу одоб ва ташаккули шахсияти қаҳрамони ҷавон ҷолиб аст.
	ҲАҚИҚАТИ ТАЛХ
Маҷмӯаи ҳикояҳои “ҲАҚИҚАТИ ТАЛХ” сирфан аз достонҳои кӯтоҳ иборат буда аз тарафи нашриёти “Ирфон” соли 1981 чоп шудааст. Баҳром Фирӯз бо истифода аз мушоҳидакории нависандагии худ дар китоби ҳикояҳояш симои маънавии одамони давронро бо муҳҳабат ва самимияти тамом, воқеӣ ва пур аз фикру мулоҳиза тасвир намудааст ва хонандагонро низ водор месозад, ки баробари ў фикр карда, ҳаматарафа ба мулоҳиза гиранд.
 
 
 
 
 
 

